
Inatsisartuni ilaasortaq Peter Olsen, 
Inuit Ataqatigiit 
-/Maani  
  
 

§ 37 naapertorlugu apeqqutinnut nr. 272-imut akissutit  
 

Inatsisartut suleriaasissaanni § 37 imm. 1 naapertorlugu apeqqutinik 

Naalakkersuisunut nassiussaqarsimavutit, Kangersuatsiami aalisakkanut 

tunitsivik pillugu. Apeqqutitit uanga suliassaqarfigisannut akisassanngor-

tinneqarsimapput. 

Apeqqutit: 
 

1. Kangersuatsiami Royal Greenlandip aalisakkanut tunisassiorfia 
massakkut kia pigivaa? 

Akissut: 
Nutaamik piginnittoqalernikuuvoq, Royal Greenland A/S miit pigi-

neqarunnaarluni. Tunitsivimmik piginnittunngornikuuvoq Hans Mat-

hiassen. 

2. Naluneqanngitsutut tunisassiorfik suli ullumikkumut tikillugu 2011-
mili matuneqarami ammaqqinneqarsimanngilaq. Sumik 
peqquteqarpa ullumikkut piginnitunngorsimasup tunisassiorfimmik 
ammaasimannginneranut?  

Akissut: 

Piginnittup nutaap ilisimatitsissutiginikuuaa Inuussutissalerisunut 
nakkutilliisoqarfimmit akuersissutinik amigaateqarlutik, akuersis-
sutit pineqartut atorunnaarnikuusimagamik.  

 

3. Piginnittunngorsimasup/sut tunisassiorfiup qaqugu ammaqqinnis-
saa pilersaarutigaat? 

Akissut: 

Tunitsivimmi piginnittup nutaap pilersaarutini nutaaq nutarsagaq 
nassiunniarlugu nalunaaruteqarpoq. 

4. Tunisassiorfik piffissami qaninnerpaami ammaqqinneqanngippat, 
taava Naalakkersuisut qanoq iliuuseqassamaarpat? Tunisassiorfik 
uterteqqissamaarpaat? 

Akissut: 

Akissutit pingajuanni taaneqartoq piginnittoq nutaaq, pilersaarum-
mik nutaamik nutartikkamik nassitsiniarnera naatsorsuutigaarput.   

 

5. Tunisassiorfiullu innuttaasunullu soqutiginnivittunut neqerooru-
tigisinnaanerpaat ammaqqinnissaa siunertaralugu? 

Akissut: 

Tunitsivik namminersortumik pigineqarpoq piginnittorlu piginnit-
tussaatitaanerminik illersugaavoq. 

 

6. Kangersuatsiami sunisassiorfiup ammaqqinnissaanut suna 
aporfiua?  

Akissut: 

Utaqqimaarparput piginnittup nutaamik pilersaarutaata tigunissaa. 

 

 

 

 

Inussiarnersumik inuulluaqqusillunga 

 

Karl-Kristian Kruse 
Aalisarnermut Piniarnermullu Naalakkersuisoq 


